
Vendim i Këshillit të Mediave të Shkruara të Kosovës ndaj 
ankesës së Donika Gashit kundër gazetës online Insajderi 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 nëntor 2018, shqyrtoi ankesën e Donika 
Gashit kundër gazetës online Insajderi lidhur me artikullin 
“Anëtarja e VV-së që fyu komunitetin LGBTI duke i quajtur 
të sëmurë – punon në Ministrinë e Kulturës”, botuar me 
11.10.2018, dhe mori këtë 
 
 
 
 
 
 
                      V E N D I M  
  
 

- Ankesa nuk miratohet  
 
 
 
 
 



 
 

A R S Y E T I M I 
 

 
 
Në ankesë ndër të tjera thuhet se me datë 09.10.2018 
ankuesja ka postuar një status në Facebook lidhur me 
“Paradën e Krenarisë” mbajtur në Prishtinë 10.10.2018. 
Ankuesja në vazhdim të ankesës shkruan: “Në atë shkrim mes 
tjerash do të gjeni terme popullore si “shkijet”, por që 
janë përdorë në thonjëza dhe në stil metaforik, në mënyrë 
që ata që e lexojnë, ta kuptojnë drejt mendimin apo 
mesazhin tim”. Në ankesë, ankuesja vazhdon të shkruaj se: 
“Në një shtet të lirë dhe demokratik, koncepti “shprehje e 
lirë” nuk iu takon ekskluzivisht gazetarëve, por çdo 
qytetari...”. Ajo më tutje ankohet se dikush nga Insajderi 
ka botuar statusin e saj në pa dijenin e saj.  
 
 
Në përgjigjen e Insajderit thuhet: “Ankesa e Donika Gashit 
është krejtësisht e pabazuar. Ne kemi raportuar për 
qëndrimin e saj publik në Facebook karshi komunitetit 
LGBTI. Si zyrtare e shtetit, pra punonjëse e Ministrisë së 
Kulturës, ajo ka shprehur urrejtje ndaj një komuniteti të 
margjinalizuar. Ne kemi bërë lajm fillimisht nga ky postim, 
pastaj kemi kërkuar qëndrim nga VV dhe Ministria e 
Kulturës. Siç shihet edhe në ankesën e saj, ajo më shumë 
merret me qëndrimin e kolegut, Vullnet Krasniqi në FB sesa 
me shkrimet në Insajder. Ne nuk shohim asnjë shkelje në 
raportim. Për këtë arsye, ankesa duhet të hedhet poshtë si 
e pabazua”.  
 
KMShK, pasi shqyrtoi ankesën, artikullin, dhe përgjigjen e 
gazetës online Insajderi, vendosi se kjo ankesë nuk 
miratohet.  
 
KMShK vendosi se Insajderi nuk ka bërë shkelje pasi ka 
vetëm ka botuar qëndrimin e ankueses nga Facebook-u, i cili 
ka qenë i botuar në një domen publik. Gjithashtu, gjuha e 
përdour në atë status është e papranueshme, pasi 
nënvlerëson dhe fyen komunitetin LGBTI, dhe bënë krahasimin 
e tyre me komunitetet tjera që jetojnë në Kosovë.  
 
 
 



Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


